
				ଏହି ପୃଷ୍ଠାଟି ବୈଧ ହୋଇସାରିଛି
୧୪
ଆମ ଦେହ



ଭିତର ଦେଖିବାକୁ ସ୍ପଞ୍ଜ ପରି ଫୋଡ଼ ଫୋଡ଼ । ଏହି ଫମ୍ପା ଜାଗାରେ ଏକପ୍ରକାର ଶସ ଥାଏ, ତାକୁ ମଜ୍ଜା ( Marrow ) କହନ୍ତି ।

ବୁଝାଇବାକୁ ସୁବିଧା ହେବ ବୋଲି ପଣ୍ତିତମାନେ କଙ୍କାଳକୁ ଚାରି ଭାଗରେ ଭାଗ କରିଅଛନ୍ତି । ଯଥା ମୁଣ୍ତ, ଗଣ୍ଡି, ହାତ, ଗୋଡ଼ ।

ମୁଣ୍ଡ—ମୁଣ୍ଡ ପୁଣି ଦୁଇ ଭାଗରେ ବିଭକ୍ତ; ଯଥା-କରୋଟି ଓ ମୁଖମଣ୍ଡଳ । 

କରୋଟି—ମୁଣ୍ଡର ଉପର ଓ ପଛଭାଗକୁ କରୋଟି କହନ୍ତି । ଏହା ଠିକ୍ ଗୋଟିଏ ବାକ୍ସପରି । ପନ୍ଦର ଖଣ୍ଡ ହାଡ଼ରେ ଏହା ଗଢ଼ା ହୋଇଅଛି । ଫମ୍ପା ହେଲେ କଣ ହେବ, ଏହା ଭାରି ଟାଣ । ଏହା ଭିତରେ ମସ୍ତିଷ୍କ (Brain) ଥାଏ । ଏହି ମସ୍ତିଷ୍କ ହେଲା ଦେହ ଭିତରେ ସାର ଜିନିଷ; ତେଣୁ ଏହାକୁ ରକ୍ଷା କରିବା ପାଇଁ ଏଡ଼େ ଟାଣ ହାଡ଼ର ବାକ୍ସ ଦରକାର ହୋଇଅଛି । ଆଖ୍ ଓ କାନ ଆଦି ରହିବା ପାଇଁ କରୋଟିରେ ଖୋପସବୁ ରହିଅଛି । 

ମୁଖମଣ୍ଡଳ—ମୁଣ୍ଡର ତଳ ଓ ଆଗ ଅଂଶକୁ ମୁଖମଣ୍ଡଳ କହନ୍ତି । ଏହା ୭ ଖଣ୍ଡି ହାଡ଼ରେ ଗଢ଼ା । ଏଥିରେ ପାଟି ଓ କାନ ରହିଛି ।

ଗଣ୍ଡି—ଦେହଘରର ତଳତାଲା, ମଝିତାଲା ଓ ବେକ ଏ ତିନିଙ୍କୁ ଏକତ୍ର ଗଣ୍ଡି କହନ୍ତି । ଗଣ୍ତିର ତଳୁ ଗୋଡ଼ ଓ ଉପର ପାଖ ଦୁଇ କଡ଼ରୁ ହାତ ବାହାରଅଛି । ମୁଣ୍ଡ ଓ ଗଣ୍ତି ମଝିରେ ବେକ ।

ମେରୁଦଣ୍ଡ—(Vertebral Column) ମଝି ପିଠିରେ ହାତ ଦେଲେ ଯେଉଁ ହାଡ଼ ଜଣାଯାଏ, ତାକୁ ମେରୁଦଣ୍ଡ କହନ୍ତି ।

